
San Pablobi

TIMOTEONI .
Ru'ru ba'i cocare toyani saobi

Saludo

1Yé'é, Pablo, Jesucristo raoni jo'casi'qué'é yé'é.
Mai Taita Riusu maire téani baguébi, mai Ejagué
]esucrlsto maire recoyo bO]O gleseguébi, bacuabi
yua yé'ére cuencueni, yé'ére raoni jo'cahué.
2Raonijo'cajénna, mé'é, Timoteo hue'eguéna, utire
toyani saoyé yé'é. Mé'ébi Jesucristoni si'a recoyo
ro'taguéna, Riusubi bagué Espiritute mé'éna insini,
yé'é mamaqueére mé'ére re’huabi. Mai Taita Riusu,
mai Ejagué Cristo Jesus, bacuabi mé'éni caraye
beoye conreba conja’bé. Mé'éni ai ba'iye ai yéreba
yéjén ba'ijabé. MeE'éni recoyo re'o huanofiete
jo'caja’bé cayé yé'é.

Advertencia contra enseflanzas falsas

3 Yurera Efeso hué'e jobona béani ba'ijé'én.
Yé'ébi Macedonia vyijana saigué Dba'isirén
yihuose'e'ru, yure'ga giina'ru mé'éni yihuoyeé.
Yequécua baru ba'icuabi Riusu coca quéani
jo'case'eru tin ye'yojénna, bacuare énsejé'én.
4 Bacuabi yua bacua ira bain ba'isi'‘cua coca
quéani jo'case'ere éhajén, bacua ira taita huati
sanhué ai jai jubé ba'isi'cua bacua mamifiare
cuencueni re'huajén, ja'anre quéani achojénna,
ja'anre yo'oma'ifie guansejé'én. Ja'nca quéani
achojén, ro guaja ye'yojén ba'iyé bacua. Bainni
sa'fefa béifie senni acha glieseyé. Riusu quéani

jo'case'ere, Riusuni si'a recoyo ro'tayete, ja'anre
ye'yojén ba'ija'bé.

> Bacuani ja'an cocare  guansejé'én.
Guanseguéna, te'e ruifie recoyo ro'tajén, safefia
al yéreba yéjén ba'ija’hé cayé yé'é. Gu'aye ro'taye
beoye ba'ijén, te'e ruifie Jesucristoni si'a recoyo
ro'tajén bojoja'hé cayé. 6 Yequécuabi tin ro'tajén,
bain naconi ro guaja senni achajén, ro ro'tajén,
yi'o coca se'ga cani achojén ba'iy€. 7Bacuabi Riusu
ira coca jo'case'ere ye'yoye yécuata'an, bacua coca
ye'yoyete huesé hua'na ba'iyé. Bacuabi ro jéja
quéani achojén, ro hueséjén cayé.

8 Bainbi Riusu ira coca jo'case'ere te'e ruifie
quéani achonica, re'oye ba'iji ba coca. Ja'anre
masiyé mai. 9Ja'ncaba'iyeta'an, si'a coca guanseni
jo'case'ebi re'o bainni énseye beoye ba'iji. Gu'a
bain se'gani énseye caji. Eja bainbi guansejénna,
gu'a bainbi tin yo'ocua'é. Ro bacua yése'e'ru ai
hui'ya huaiyé. Riusu yéye'ru yo'oye gliején, bagué
ba'iyete senjojén ba'iyé bacua. Bacuabi bacua
P€'cagué sanhuéni, yequé bacua bainni huani sen-
jofié bacua. 10 Romi huéani, émé huéani, sa'fiefia
yahue bacua ba'iyé. Gaje émécuabi sa'fiefia ro
a'ta yo'ojén ba'iyé. Bainre zeanni, jianni sajén
ba‘iyé Ro coquején cacua ba‘iyé Yequécua
yo'ose'ere enajen ro coque]en yi'o coca caye. Te'e
ruifie ye'yoni jo'case’e'ru, ai ba'iye ai tin yo'ocua
ba'iyé bacua. Ja'an yo'oye ba'iguéna, Riusu ira
coca jo'case'ebi énseye ba'iji. 11 Te'e ruifie ye'yoni
jo'case'ere cato, Riusu cocareba quéani jo'case'e
ba'iji. Ja'an coca, mai Ta'yejeiye Ejagué bojo gliese
coca, ja'an cocarebare yé'éna jo'cabi Riusu, bainni

quéani achoyete.

Gratitud por la misericordia de Dios

12 Y&'é'ga mai Ejagué Jesucristoni ai bojogué,
baguéni surupa cayé yeé'é. Yeé'ére re'oye éfani,
bagué caye'ru te'e ruifie yo'oguéte yé'ére yua
bagué yo'o conguére cuencueni re'’huaguéna, ai
bojoyé yé'é. 13 YE'é hua'gué ja'anré ba'isi'québi
Cristoni gu'aye cani, baguéni je'o basi'quéreta'an,
Riusubi yé'éni ai yéreba yégué bajili, Cristoni
ro'tama'igué ro hueségué yo'osi'quére. 14 Ja'nca
ba'isi'quéreta'an, Riusubi yé'éni al ta'yejeiye ai
caraye beoye conreba conbi. Janca conguébi
yé'éni Jesucristote si'a recoyo ro'ta giesebi. Bainni
al yéguéte yé'ére re'huabi. Jesucristona fié'cani
zi'intoca, janca maire yo'oji Riusu.

15 Fn coca te'e ruifie ba'i coca'é, Si'a bainbi
ro'tani ba'ire'ahué: Cristo Jesusbi én yijana
raigué, gu'a bain si'si recofioa bacuare mame
re'huani baye ro'tabi. Si'a gu'a bainre éfato,
yé'ébi qué'ré gu'aguéreba ba'iyé. 16 Ja'nca
ba'iguéreta'an, Riusubi yé'éni ai oigué conreba
conbi. Ro gu'a recoyo basi'quéreta'an, yé'ére
mame recoyo re'huani, bagué bojoraTé &joni
re'huayete masi gilesebi. Yequécua bagué naconi
si'arén ba'ija'cua, ja'ancuabi yé'é ba'iyete éfani,
bagué te'e ruifie yo'ose'ere masini, Jesucristoni
si'a recoyo ro'taja’hé cagué, janca yé'ére mame
re'huabi Riusu. 17 Yureca mai Ta'yejeiyereba
Fjagué carajeima'igué, bain fiacobi gare éfiama'ifie
ba'igué, gafia hua'gué, ja'an Riusuni si'arén jo'caye
beoye te'e ruifie éfiajén bafiuni. Si'a bainbi bagué
ta'yejeiye ba'iyete masija'bé. Ja'nca raé'é.

18 Yé'¢ mami Timoteo, yé'ébi coca guanseni,
meé'éna jo'cayé. Cristo bainbi mé'ére éfajén,
Riusuni conja'fiete masijén, meé'ére quéani
jo'cahu'é Bacua quéani jo'case'e'ru glina'ru
meé'éni yure queam jo'cayé yeé€'€. Ja'an coca
quéani jo'case’ere ro'tani, jéja recoyo re’huani,
Cristoni jo'caye beoye te'e ruifie congué ba'ijé'én.
Jesucristobi mé'é recoyo mame re’huaguéna, mé'é
recoyo ro'tayete gare jo'cama'ijé'én. Te'e ruifie
yo'ogué, huacha yo'oye beogué ba'ijé'én, mé'éni
cani yihuoyé yé'é. 19 Yequécuabi Jesucristoni
recoyo ro'tani, ja'nrébi, Riusu ba'iyete giiején,
ro huacha yo'ojén, Riusu ba'iye go'iye ro'tani ro
jo'cani senjohué. 20 Ja'ancuare cato, Himeneo,
Alejandro, ja'an hue'ecuabi ja'nca yo'ojén, Riusu
ba'iyete ro jo'cani senjohué. Riusu ba'iyete gu'aye
cama'ifie ye'yeja'bé cagué, bacuare zupai huatina
jo'cahué yé'é.

2

Instrucciones sobre la oracion
1'Yureca, ru'ru, Riusuni senni achaye Riusuni

ujaye cato, si'a bainre ro'tagué, jo'caye beoye
ujagué, bacuare Riusuni surupa cajé'én. 2 Bain
ta'yejeiye €ja huamare'ga, si'a 'éja bainre ro'tagué,
si'a jéja Riusuni ujajén ba'ije'én. Ja'nca ujajén,
caraye beoye bojojén, recoyo re 'o huanofie ba'iyé
mai. Riusu guanseni jo'case'e’ru te'e ruifiereba
yo0'0ojén ba'iyé mai, janca ujajén ba'itoca. 3 Mai
Riusu maire téani baguébi mai te'e ruifie yo'oyete
éfiani, maini bojoji. 4 Bagué yua si'a bainre
ro'tagué, bacuani téani baye ai yéji. Te'e ruifie ba'i
cocare recoyo masija'bé caji. > Mai Taita Riusu

yua gafiagué'bi Riusu ba'iji. Maibi gu'aye yo'ojénna,
Jesucristo Raosi'qué se'gabi Taita Riusuna ti'anni,
baguéni senni achacaiye poreji maire. 6 Si'a
bain gu'a jucha zemosi'cua yua guénamé re'otona
téani ba'ija’bé cagué, mai jucha ro'ire junni tonbi.
Janca junni tonguéna, Riusu yésirén ti'anguéna,
Riusubi si'a bainre guénamé re'otona téani baza
cagué, Jesucristote maini éfiobi. 7 Ja'nca éfogué,
Riusubi yé'ére cuencueni, bagué cocareba quéani
achoguéte yé'ére re'huabi. “Judio bain jubé
ba'ima'icuana sani, yé'é te'e ruifie ba'i cocare
ye'yojaijé'én” cagué, yé'ére bacuana raobi Riusu,
bacua recofioa ro'taye masi gieseguéte. Ro co-
quema'ifié yé'é. Te'e ruifie cayé.

8 Ja'nca séani, Riusuni te'e ruifie recofioa
ro'tacua, si'aruan ba'icua yua sa'fiefia béifie
beoye Riusuni ujajén ba'ija’be cay'é yé'é. 9 Romi
huanare'ga y1huogue cayé ye €. Bacua cafiare
re'oye €fofie ju'ijén, ai ro'l cafiare ju'imajén
ba'i 1]a 'bé caye. Rafia ye'ani, ai ro'i pé'npébéan
yo'oma'ijabé. Me' na]e1 sinjobéan ye'ani ton]a bé.
Gan]o reye, guéna yi'yo fiején ba'iye, ja'anre ai
ro'iye beoye zoa curibi perlara'caréan, ja'anbi
re’huaye beoye ba'ijabé. Ai ro'iye ba'i cafare
ju'imajén ba'ijabé. 10 Re'oye yo'oye, bainre
cofie, ja'an se'gare ro'tajén ba'ija’bé, Riusu
bain casi'cua ba'itoca. 11 Romi hua'na'ga ye'yo
cocare achani Jaé'é cajén ba'ijabé. Gue caye
beoye ye'yeni ba'ija’bé cayé. 12 Romi huanabi
bainni ye'yoye yétoca, émécuani guanseye yétoca,
bacuare énsejé'én. Caye beoye ba'ijja’bé cayé.
13 Riusubi bainre re’huani jo'cagué, ru'ru Adanre

re’huaguéiia. Ja'nrébi yo'je, Evate re’huaguéiia.
14 Zupai huatibi coqueguéna, Adanbi gu'aye
yo'omaquéna, Eva se'gabi coque giiesego bacofia.
Riusu guanseni jo'case'ere achama'igobi gu'a
juchana zemosi'co bacofia. 15 Ba'isi'coreta'an,
romigobi zin hua'nare té'ya rani, Riusuni congo
ba'igona, Riusubi bagoni téani baja'gué'bi.
Jesucristoni si'a recoyo ro'taye, bainni ai yéye,
te'e ruifie ro'taye, gu'aye yo'oye beoye ba'iye,
jancararu jéja recoyo caraye beoye yo'otoca,
Riusubi bagoni téani baja'gué'bi.

3

Como deben ser los dirigentes

1 En coca te'e ruin coca ba'iji: Bainguébi Cristo
bainreba jubé &jagué ba'iye yétoca, ai re'oye
ro'tagué ba'iji bagué. 2 Cristo bainreba jubé
€jaguébi yua gu'aye yo'oye beoye ba'ija'gué.
Te'e rénjo hua'goni huejasi'qué ba'ija'gué.
Te'e ruifie ba'l ma'a se'gana ganija'gué. Te'e
ruifie ro'taguébi gu'anare paroma‘ija'gué. Te'e
ruifiereba yo'ore yo'ogué ba'ija'gué. Bagueé
hué'ena raicuani ai bojogué saludani, ai re'oye
cuiragué ba'ija'gué. Yihuo coca ye'yoye poregué
ba'ija'gué. 3 Jo'cha gliebemaqué ba'ijja'gué. Bain
be'rumaqué ba'ija'gué. Bojora'ré yihuogug,
bainni bojo guesegué se'ga ba'ijja'gué. Curi
ba @éayete ro'tamaqué ba'ija'gué. ¢ Bagué te'e
bainre te'e ruifie cuiragué ba'ija'gué. Bagué
zin huanani guanseto, Jaé'é cani te'e ruifie
yo'o yo'ojén ba'ija’bé. 5 Bagué te'e bainre
te'e ruifie cuiraye hueségué ba'itoca, ¢queaca

Riusu bain cuiraye poregué'ne? 6 Réfio fié'seré
se'ga mame recoyo re’huasi'qué ba'ima'ija'gué.
Yequéré bagué se'gare'ru huanoguéna, zupai
huati bénni senjojaTie'ru baguéni bénni senjoji
Riusu. Ja'nca séani, zoe ba'iye mame recoyo
re’huasi'qué ba'ija'gué. 7 Yequécua Cristo bain
jubé ba'ima'icuabi baguéni re'o bainguére'ru
éfajén ba'itoca, re'oji. Ja'nca ba'itoca, baguéte
Gu'a baingué ba'iye cama'ifié. Zupai huatibi
coqueguéna, baguéte gu'a Dbaingué'bi caye
porema'ifié.

Como deben ser los didconos

8 Cristo bain jubé concuare cato, te'e ruifie
yo'ocua ba'ijén, coqueye beoye ba'ija’hé. Jo'cha
glebemajén ba'ijja’bé. Yequécua bayete €a éfafie
beoye ba'ija’bé. 9 Riusu te'e ruifie ba'i cocare
quéani achojén, jo'caye beoye te'e ruifie recoyo
ro'tajén ba'ijja’bé. 10 Ru'ru, bacua yo'o yo'oyete
bojora'ré éfani masijé'én. Re'oye yo'otoca, re'oji.
Cristo bain jubére concua ba'ija’bé. 11 Bacua rénjo
sanhuére cato, te'e ruifie recoyo ro'tajén ba'ijja’bé.
Ro yi'o cocare quéani achomajén ba'ija'bé. Re'oye
sehuoni te'e ruifie yo'ojén ba'ija’hé. Te'e ruifie
yo'ocua si'arén ba'ijabé bacua rénjo sanhué.
12 Cristo bain jubére conguébi te'e rénjo se'gani
huejasi'qué ba'ija'gué. Bagué te'e bainre te'e
ruifie ro'tagué cuiraja'gué. Bagué zin hua'nani
guanseto, Jaé'é cani te'e ruifie yo'ojén ba'ija'bé.
13 Re'oye yo'o yo'ocuabi qué'ré €ja bain ruinjénna,
yequécuabi bacuare ai ruifie éfiafié. Efiajénna, si'a
jéja Jesucristoni si'a recoyo ro'tayete yua huaji
yéye beoye caye poreyé.

Laverdad revelada de nuestra religion

14 Yureca, mami, mé'éni utire toyani
saoguéta'an, besa mé'éni Efagué saiye ro'tayé
yé'é. 15 Ja'nca ro'taguébi yua besa saima'itoca,
yure yihuoni toyase'ere éfani, mai ba'iye,
Riusu bainreba jubé naconi yo'ojén ba'iye,
ja'anre masini yo'ojé'én. Mai Taita Riusu te'e
bain, ba jubéte cayé yé'é. Riusubi bacuare
re'huani jo'cagué, bagué te'e ruifie ba'i coca
quéani achoja'cuare cuencueni re'huabi. Gare
huacha cocare safiefie caye beoye ba'ijjabé
cagué, bagué bainreba ba'i jubéte re'’huani
jo'cabi. 16 Mai hua'nabi Riusu te'e bain ba'ijén,
bagueé ta'yejeiyereba yo'oni jo'case'ere si'a recoyo
ro ta]enna yequecuab1 gu'aye caye porema‘ifié.
Ja'an yo'oni jo'case'e fiaca ba'iji:

Riusubi yua bain ga'nihué baguébi maini éfiobi.

Efioguéna, Riusu Espiritubi bagué te'e ruifie ba'iyete
quéani achobi.

Quéani achoguéna, guénamé re'oto yo'o concuabi
bagué, Cristo hue'eguéni énahué.

Efajénna, Riusu cuencueni raosi'cuabi si'a bain
joboanna sani, bagué ba'iyete quéani
achohué.

Quéani achojénna, si'a yija ba'icuabi baguéni si'a
recoyo ro'tajénna, Riusubi yua guénamé
re'otona baguéte méani baji.

4

Los que se apartaran de la fe

1Riusu Espiritubi én cocarebare maini te'e ruifie
yihuoni jo'cabi. Jé'te, yequécua Cristoni si'a re-
coyo ro'tasi'cuabi yua zupai huatini yo'o conjén
ba'jja'cua’é. Coquecua, gu'a huati hua'i, ja'ancuabi
rani, coqueye ye'yojénna, bacuabiachani, bacuani
be'teni conjén saiyé. 2 Coque huati séani, bain
coquecuabi ye'yoyé. Bacua yua re'oye yo'oye
gare huesécua'é. Gu'a jucha yo'oye gare huanofie
beoye ba'iyé bacua recoficare. 3 Ja'nca ba'jjén,
bainbi hue]aye Y€jénna, énseyé. Te'e aon macaiia
aifie gu'aji cayé. Cacuata'an, Riusubi si'a aon
aifiete re’huani jo'cabi. Bagué bain Jesucristoni
si'arecoyoro'tacua te'e ruifie ba'i coca ye'yesi'cua,
bacuabi ru'ru surupa cajén bojojén, ja'nrébi, aon
re'huani jo'case'ere aifie bayé. 45 Si'aye Riusu
re’huani jo'case'e séani, aifie re'oye ba'iji. Gu'aye
cama'ifie ba'iji. Riusu coca cani jo'case'ere €fato,
aifie re'oji caji. Ja'nca séani, Riusu bainbi Riusuni
surupa cajénna, aifie re'oye ba'iji.

Un buen siervo de Jesucristo

6 Mé'é yua te'e ruifie ba'i coca se'gare ro'tagué
ba'iyé. Riusu coca cani jo'case'ere éfagu€, te'e
ruifie ye'yesi'qué ba'iyé mé'é. Janca ye'yesi'québi
yua Cristo bain ba'icua, mai yo'je sanhué cagué,
ja'ancuani yé'é coca yihuose'ere quéani achotoca,
mai Fjagué Cristo Jesusni ai ruifie congué ba'iyé
meé'é. 7Ja'nca yo'oni, ro bain ira cocare quéani
achojénna, achaye beoye ba'ijé'én. Riusu ba'iye'ru
ba'i 1gue si'a jéja jo caye beoye Riusu yihuogué
ba'ise'ere yo'ojén ba'ijé'én. 8 Mai yo'o yo ‘oyebi j ]eJa
ga'nihué re hua]enna re‘'oye ba'ijji. Ba'iguéta'an,
Riusu naconi jo'caye beoye cofie, ja'an yo'oyebi

jéja recoyo re’huajénna, qué'ré ai ba'iye ai re'oye
ba'iji maire. Ja'nca ba'itoca, yurera ba'iye, Riusu
ba'ijobo insija'ye, ja'anbi yua maire caraye beoye
ba'iji. 9 Te'e ruifiera case'e ba'iji.  Si'acuabi
achani, si'a recoyo ro'tajén ba'ija’bé. 10 Te'e ruifie
case'e ba'iguéna, jo'caye beoye jéja yo'o yo0'0jén,
Riusuni conjén ba'iyé. Mai Taita Riusubi huajégué
ba'iguéna, baguéni si'a jéja recoyo ro'tajén, bagué
naconi si'arén ba'ija'yete jo'caye beoye &jojén
ba'iyé mai. Si'a bainbi gu'a juchana zemosi'cua
ba'ijénna, Riusubi bagué ba'ijobona téani baye yéji.
Baguéni si'a recoyo ro'tatoca, bainre ai bojogué,
bacuare téani baji.

11 Ja'an coca yihuose'ere yequécuani ye'yoye
guansejé'én. 12 Meé'é yua bonségué se'gabi
ylhuoguena yequecuabl meé'éni te'e ruifie ro ta]en
éfiama'ié.  Ja'nca éfama'ijénna, bacuani &ja
baingué sehuoye ru re'oye sehuojé'én. Mé'é coca
caye, mé'é re'o ma'a ganifle, yequecuam ai yéreba
yeye meé'é recoyo ro'taye, me'é te'e ruifie ba'iye,
ja'anre si'a Cristo bainni éfiogué ba'ijé'én. Bacuabi
éfani, mé'é ba'iye'ru glina'ru ba'ija’bé cayé yé'é.
13 Riusu cocareba toyase'ere éfiani, bain jubéanni
cani achogué ba'ijé'én. Riusu cocarebare bainni
yihuoni, bainni ye'yogué ba'ijé'én. Yé'é ti'afie
téca ja'nca yo'ogué ba'ijé'én. 14 Mé'é yo'o yo'oye,
Cristo bain éjagué ba'iye, ja'anna Riusubi mé'é
masiye yo'oguéte te'e ruifie re’huabi. Baguéte coca
quéacuabi ja'anre mé'éni quéani masi giesejénna,
Cristo bain ira éjacuabi bacua énté sarafiate mé'éna
paroni ujajénna, Riusubi mé'ére cuencueni
re'huabi. Ja'nca re’huasi'qué séani, gare te'e ruifie

yo oye se'ga ba'jjé'én. 15 Mé&'é cuencuesi yo'ore
yua si'a jéja jo'caye beoye yo 'ogué ba'ije'én. ]a nca
yo'oguéna, si'acuabi mé'éni €fani, mé'é re'oye
yo'ogué ba'iyete masiyé. 16 Mé'é ba'iyete, mé'é
re'o ma'a ganifiete re'oye €fagué ba'ijé'én. Mé'é
coca ye'yoye'ga re'oye éflagué ba'ijé'én. Janca
yo'otoca, Riusubi mé'ére, mé'é bain achacuare
bagué ba'i jobona téani baji.

S

Como portarse con los creyentes

1 Iracuare béinjén cama'igué ba'ijé'én. Me'é
pé'cagué sanhué énafie'ru ba'igué, bacuani yihuo
coca quéani achogué ba'ijé'én. Bonsécuare cato,
mé'é yo'jecuare éfafie'ru ba'ijé'én. 2Romiiracuare
cato, mé'é mama sanhuére'ru éhagué ba'ijé'én.
Romi zin hua'nare cato, bacuare te'e ruifie recoyo
ro'tagué, me'é yo'jecuare'ru éfagué ba'ijé'én.

3 Hua'je romicuabi bonse beo huana ba'itoca,
bacuare te'e ruifie éfiagué conjé'én. 4 Hua'je
hua'gobi yua zin hua'na o naje huana batoca,
bacuabiyuabagonicuirayeru'ruye'yeja’bé, Riusu
case'e'ru ba'iye. Bacua te'e bain, bacua pé'cagué
sanhué, bacua ahuero sanhué, bacuare cuirajén
baija’bé. Ja'nca yo'otoca, bacua pe'cagué sanhué
msuen ba'ise'ere go'yayé. Go'yajénna, Riusubi ai
re'oye éfani bojoji. > Hua'jego bonse beo hua'go,
cuiracua beogo, ja'angobi Riusu cuiraye se'gare
€jogo ba'igo. Riusu cofiete jo'caye beoye senni
achago ba'igo bago. 6 Hua‘je hua'gobi ro bago
yése'e se'gare €a éflani yo'otoca, Riusuni recoyo
ro'taye huanofie beoye ba'iji bagore. 7 Ja'ango

ba'iye'ru ba'icua ba'itoca, te'e ruifie ba'li ma'a
se'gana ganijén ba'ijja’bé cagué, bacuani coca
yihuogué quéajé'én. & Yequécua bacua bainre
cuirama'icua ba'ito, bacua te'e bainre cuiraye
gulecua ba'ito, bacuabi yua bacua recoyo ro'tayete
jo'cani senjocua ba'iyé. Cristoni si'a recoyo
ro'tama'icua’ru qué'ré gu'aye yo'ocua'ru ba'iye.

9 Cristo bain bonse insise'ebi hua'je hua'goni
cuirani contoca, bago mamire bacua uti pébéna
toyani batoca, ru'ru sesenta técahuéan baye
ba'ija'go. Te'e énjéni huejasi'co ba'ija'go. 10 Re'oye
yo'o yo'osi'co ba'ija'go. Bago zin hua'nare
re'oye irosi'co ba'ija'go. Tincuabi raijénna,
bacuare re'oye cuirasi'co ba'ijja'go. Riusu bain
cuencuesi'cuare cuirani consi'co ba'ijja'go. Al
yo'0jén ba'icuani consi'co ba'ija'go. Ja'an yo'ogo
ba'ise'e, yeque yo'ogo ba'ise'ere yo'osi'co ba'itoca,
bagote re'oye éfani conjé'én.

11 Romi hua'je huana sesenta técahuéan
ti'anma'icua ba'itoca, Cristo bain curi insise'ebi
cuiraye conma'ijé'én. Yequéré émeé huéani huejaza
cajén, Cristote jo'cani senjoma'ifie. 12 Ja'nca
yo'otoca, Cristo bain jubéni ru'ru cani jo'case'e,
Se'e huejama'ifié cajén ba'ise's, ja'anre'ru tin
y0'0jén, gu'a juchana go'ijén gu'ajaiyé. 13 Gu'ajani,
bain hué'efiana sani, ro hui'ya hue'sefia néca
ganocua ruifié. Ja'nca ruinjén, qué'ré gu'aye
yo'0jén, bain yo'oyete ro hui'ya quéani achojén,
caraye beoye yo'oyé. Bacua besa cocare quéani
achoye beoye ba'ire'ahué. 14Ja'nca séani, romi
hua’je hua'na irama'icuabi se'e huejatoca, re'oye
ba'iji. Zinre bajén, bacua hué'efiare éiiajén cuirajén
ba'ija'bé. Janca yo'otoca, mainije'o bacuabi maire

gu'aye caye porema'ifié. 15 Yequécua romi hua'je
hua'nata'an, yua Cristo ma'a ganifiete ro jo'cani
senjoni, yua zupai huatina be'tejaé'é.

16 Yureca, Cristoni si'a recoyo ro'tacua, émécua,
romicua, bacua te'e bain romi hua'je hua'na ba-
toca, bacuare cuirani conjén ba'ija'’bé. Cristo bain
jubéni cuira guesema'ija'bé cayé. Ja'nca cuirajén
contoca, Cristo bain jubébi yequécua romi hua’je
huana bonse beo huana ba'icua, cuiracua beo
hua'na, ja'ancuani cuirani cofie poreye

17 Cristo bain jubé ira &jacua, ai re'oye yihuojén
ba'icua, ja'ancuare qué'ré te'e ruifie éfani,
bacuare qué'ré re'oye cuirajén, bacuani re'oye
ro'ijén ba'ijé'én. Riusu cocarebare quéani achojén,
bainni te'e ruifie yihuojén, gu'ajeiye beoye
yo0'0jén ba'itoca, ja'nca con]en cuirajén ba'ijé'én.
18 Riusu coca toyani jo'case'ebi fiaca caji: “Toro
hua'guéni aon yo'ore yo'o giiesegué, bagué yi'obote
gueonma'ijé'én. Ja'an aonre ainja'gué” caji. Cani,
se'e yeque qué'ro toyani jo'case'e bha'ijji: “Yo'o
congueébiyo'o yo'oguéna, baguénaro'iye bayé mai”
caji. Ja'nca cani jo'case'e séani, Cristo bain jubé
&jacuare re'oye conjén ba'ijé'én.

19 Yequébi ira éjaguéte gu'aye catoca, ru'ru,
samucua o samutecua bagué gu'aye yo'ose'ere
éfasi'cua, bacuabi bagué gu'aye yo'ose'ere
quéani achoja’bé. Te'egué se'gabi achotoca, ba
gu'aye case'ere achama'ijé'én. 20 Gu'a jucha
yo'ocua ba'itoca, bacua si'acuani, bain jubébi
achajénna, béifle yihuoni cajé'én. Yequécuabi
gliina'ru yo'oma'ifie cagué, ja'nca cajé'én. 21 Yureca
meé'éni se'e yihuoyé yé'é. Riusu, Cristo Jesus,
guénamé re'oto yo'o concua, bacuabi achajénna,

ai yihuoreba mé'éni yihuoyé yé'é: Yé'é yure cani
toyase'e si'aye ]o ‘caye beoye yo'ogué ba'ijé'én.
quuecuare qué'ré gu'aye €flagué, yequécuare
qué'ré re'oye enague bacuare qué'ré ta'yejeiye
conni cuiraye yo'oma'ijé'én. 22 Bainguébi
Cristo bain &jaguére runza catoca, baguéte
Cristo bain éjaguéte te'e jéana re’huama'ijé'én.
MEé'é énté sarafiare baguéna te'e jéana pa'roni
re’huama'ijé'én. Bagué recoyote €fiani masijé'én
ruru. Te'e jéana re'huatoca, yequéré gu'a jucha
yo'osi'quére congué ba'ima'igué me'e.

23 Mé'é guétabé raure bagué séani, oco se'gare
uncuma'ijé'én. Jo'cha re'co choa ma'caré uncuni
huajéjé'én.

24 Yequécuabi gu'a recofioare bajénna, bainbi
guaja beoye éfiani masiyé. Riusubi bacua gu'a
juchare éfani, bagué bénni senjo umuguse téca
&joji. Yequécuabi gu'a recofioare bajénna, bainbi
jé'te se'ga éfani masiye poreyé. 25 Glina'ru,
yequécuabi re'oye yo'oye ba'ijénna, bainbi gua]a
beoye éfiani masiy€, te'e ruifie masi giiesese'e
séani. Yequécuabi yahueraré re'oye yo'oyeta'an,
jé'te masi gleseji. Riusu bainbi te'e ruifie masiye
poreyeé.

6

1Yo'o conjén ba'icuabi bacua &jacuani ai ruifie
éfajén, bacua guanseyete glieye beoye yo0'0jén
ba’ija'bé Yequécuabi Riusu ba'iyete, mai coca
ye'yoni yihuoyete jaanre gu'aye cama’ifie
cajén, janca yo'ojén ba'i 1]a 'bé. 2 Bacua &jacuabi
Cristoni si'a recoyo ro'tajén ba'itoca, bacuani
gu'aye éfama'ija'bé, bacua te'e bain séani. Qué'ré

re'oye bacuani yo'o conjén baija'bé. E)acua ga
Cristo bainni ai yereba y€jén, bacuani insiye
conjénna, bacua yo'o conjén ba'icuabi bacuani
qué'ré re'oye yo'o conjén ba'ija’bé. Ja'anre mé'éni
yihuoguéna, mé'é'ga si'acuani ye'yoni, quéani
achogué ba'ijé'én.

Laverdaderariqueza

3 Bainguébi tin cocare coqueye ye'yoni, mai
Ejagué Jesucristo te'e ruifie ba'i cocare, mai recoyo
ro'tajén ye'yoyete ja'anre glieye catoca, 4ja'angué
yua ro bagué se'gareru aireba huanoguéna, ro
huesé €aye ba'i hua'guébi caji. Gu'a recoyo baguébi
ro béin cocare cani achoye yégu€, yequécuani
je'o ba gueseji bagué. Ja'an cocare cani achoni
tonguéna, baguéte achacuabi mai ba'iyete ro éa
ro'tajén ba'iyé. Gu'aye yo'oyete maire huacha
ro'tajén ba'iyé. Maini ai hui'ya jayajén ba'iyé.
Maire gu'a hua'nare'ru éfiafié. 5 Ja'nca coqueye
ye'yoji bagué. Ye'yoguéna, yequécua te'e ruifie
recoyo ro'taye beocua, ja'ancuabi yua béin cocare
jo'caye beoye quéani achoyé, ro ro'tajén ba'icua
séani. Ja'ancuabi mai recoyo ro'tayete éfiajén,
maire gu'aye ro'tajén, jaya coca maire queéayé:
Bonse baye se'gare recoyo ro'tajén ba'iyé, maire
gu'aye cayé bacua. Ja'anre cacua ba'itoca, quéfiéni
saijé'én. 6 Ja'nca ro'tacuata'an, maibi recoyo
ro'tajén, bojo recoyo huanorfiete bayé mai. Ja'nca
bajén, ai ba'iye ai bojoreba bojoyé mai. Maibi se'e
bonsere bafiu cama'itoca, ai bojojén ba'iyé mai.
7Enyijana té'ya raisi'cua ba'ijén, ;gue bonse naconi
rate'ne mai? Bafi€. 8 Mai aon aifie, mai cafia ju'iye,
ja'an se'gare batoca, maibi bonsere se'e yéma'ifié.

9 Ja'nca ba'iyeta'an, bainbi bonse, curi, ai ba'iye
ai béyoni baza catoca, ro coquesi'cua ruifié bacua.
Bacuabi ro ro'tajén, ro éa €éfajén ba'icua ruinjén,
ro guaja ganijén, bacua gu'a juchana to'ifié. Ro
hueséni carajeiyé. 10Ja'nca séani, maibi curire ai
yétoca, qué'ré ai ba'iye ai gu'a hua'na'ru ruifié mai.
Yequécuabi Cristoni si'a recoyo ro'tani, janrébi,
curire aireba yéni, ja'nrébi jé'te, bacua recoyo
ro'tayete jo'cani senjohué. Ja'nca senjojén, ai ja'si
yo'oye ba'icua ruinjén, recoyo se'gare ai oireba
0ijén baé'é.

Labuena luchade la fe

TJa'nca ba'ijénna, mé'é'ga, Riusu baingué séani,
ja'anre baye ro'taye beoye quéféjé'én. Naca
se'gare si'a recoyo senjén ba'ijé'én: Te'e ruifie ba'l
recoyo ro'taye, Riusu ba'iye'ru ba'iye, Cristoni si'a
recoyo ro'taye, si'acuani aireba yéye, jéja recoyo
baye, bainre bojogué cofie ja'anre yégué, mé'é
porese'eTu recoyona re’huani bajé'én. 12 Si'a
jéja Cristoni jo'caye beoye si'a recoyo ro'tagué
ba'ijé'én. Si'arén ba'iye'ru re’huani coni bajé'én.
Riusubi mé'ére ja'anna choji'i. Mé'ébi Cristoni
re'oye sehuoguéna, ai jai jubé bainbi mé'é recoyo
ro'ta cocare achani masihué. 13Ja'nca séani, Riusu,
si'aye re'huani huajé giesegué, Jesucristo, Pon-
cio Pilatona re'oye sehuosi'qué, ja'ancuabi yé'ére
achajénna, mé'éni fNaca guanseni jo'cayé yeé'é.
14 Riusu guanseni jo'case'ere caraye beoye achani
yo'ogué ba'ijé'én. Mai Ejagué Jesucristo in rai umu-
guse, maini éfiojai umuguse ti'afie téca, huacha
yo'oye beoye te'e ruifie yo'ogué ba'ijé'én. 15 Riusu
cuencuesirén ti'anguéna, Jesucristobi maini se'e

éfiofle ba'iji. Mai Ta'yejeiye Ejague Riusuni ai
bojojén, baguéte ai b010]en cayeé. Mai que 'ré
ta'yejeiyereba ba'iguébi si'a €n yija €jacua'ru que 'ré
ta'yejeiye ba'igué'bi ba'iji. 16 Bagué se'gabi ju'ifie
beoye ba'iji. Go'sijeiye ba'iguébi ai ta'yejeiye
miafie éfloguéna, ro bain flacobi baguéni éfafie
ti'anmajén ba'iyé. Baguéni éfafle porema'ifié.
Ja'nca séani, si'a bainbi baguéni ai ruifie ro'tajén
ba'ijja’bé. Qué'ré ta'yejeiye Ejaguébi si'arén ba'iji,
jo'caye beoye cajén ba'ija'bé.

17Ta'nrébi, én yija bonsere ai ba'iye bacuani coca
guansejé'én. Meésacua se'gare'ru huanofie beoye
ba'ijé'én. Mésacua bonse coni base'e se'gare bo-
joye beoye baije'en, te'e jéana Nu'Tiujeija'Nete Séani.
Riusu se gam bojojén ba'ijé'én. Bagué se'gabi
maina si'aye insiyereba insiji. Maini ai bojo
huanofiete caraye beoye maina jo'caji. 18 Ja'anre
ai bonse bacuani guanseni jo'cajé'én. Meésacua
bayete yequécuani giieye beoye huo'hueni insiye
ro'tajé'én. 19 Ja'nca yo'ojén, mésacua si'arén ba'i
re'oto coni baja'yete re'hua birayé. Nu'fiujeifie
beoye ba'iyete baja'cua'é mésacua, cajé'én bacuare.

Encargo final a Timoteo

20 Yé'é mami Timoteo, Riusu insise'e, mé'éna
insini jo'case'e, ja'anre huesoye beoye re'oye
re'huani bajé'én. Yequécuabi ro bacua masiye
ba'i cocare quéani achojénna, ja'anre ro'taye beoye
quénéjé'én, huacha quéacuare séani. Bacuabi
ro ro'tajén, Riusuni hueséjén, bagué coca cani
jo'case’e'ru tin cajén, ba cocare gu'aye caye se'gare
ro'tajén ganifié. 21 Te'e ruifie masiyé cajén, Cristoni
recoyo ro'tayete ro jo'cani senjojaé'e.

_Yureca, Riusubi mé'é, mé'é bain ba'icua,
si'acuani ai ta'yejeiye conreba conja'gué.

